żMINUTI 


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR L-AFFARIJIET BARRANIN U EWROPEJ


LAQGĦA NRU. 12

L-Erbgħa, 27 ta’ Marzu 2019.

Il-Kumitat Permanenti dwar l-Affarijiet Barranin u Ewropej iltaqa’ fil-Kamra tal-Kumitati fil-Parlament, il-Belt Valletta, fil-5.15 p.m. 

L-Onor. Edward Zammit Lewis ippreseda.


PREŻENTI: Il-Ministru għall-Affarijiet Barranin u Promozzjoni tal-Kummerċ l-Onor. Carmelo Abela, l-Onor. Toni Bezzina, l-Onor. Carmelo Mifsud Bonnici u l-Onor. David Stellini.

ASSENTI: L-Onor. Glenn Bedingfield, l-Onor. Aaron Farrugia, l-Onor. Karl Gouder u l-Onor. Stefan Zrinzo Azzopardi kienu assenti.


TALBA

L-Iskrivan tal-Kumitat qalet it-talba.

MINUTI

Il-Minuti tal-laqgħat numru 11 li saru fit-30 ta’ Jannar kienu konfermati.

DISKUSSJONI DWAR IR-RAPPORT TAL-KUNSILL GĦALL-MALTIN LI JGĦIXU BARRA MINN MALTA GĦAS-SENA 2018 SKONT IS-SUB-ARTIKLU (2) TAL-ARTIKLU 7 TAL-ATT DWAR KUNSILL GĦALL-MALTIN LI JGĦIXU BARRA MINN MALTA (KAP. 515)

Skont id-dispożizzjonijiet tal-Artiklu 7 (2) tal-Att dwar il-Kunsill għall-Maltin li Jgħixu Barra minn Malta (Kap. 515), il-Kumitat iltaqa’ biex jiddiskuti r-Rapport Annwali tal-Kunsill għall-Maltin li Jgħixu Barra minn Malta għas-sena 2018, liema rapport kien imqiegħed fuq il-Mejda tal-Kamra fil-13 ta’ Marzu 2019 u li kopja tiegħu kienet tqassmet lill-Membri tal-Kumitat.
Dok 12	Ir-Rapport Annwali tal-Kunsill għall-Maltin li Jgħixu Barra minn Malta għas-sena 2018.

Bil-permess tal-Kumitat is-Sur Joseph Xerri, poġġa fuq il-Mejda tal-Kumitat:

Dok. 13 	Dokument intitolat “The Approved CMLA/DMLA Roadmap for a better relationship between the Government of Malts and our Diaspora.

Wara introduzzjoni qasira mill-Ministru għall-Affarijiet Barranin u Promozzjoni tal-Kummerċ l-Onor. Carmelo Abela, li huwa wkoll iċ-Chairperson tal-Kunsill, kien hemm diskussjoni bis-sehem ta’ Dr Raymond Xerri, Kap tad-Direttorat għall-Maltin li Jgħixu Barra minn Malta fi ħdan il-Ministeru għall-Affarjiet Barranin u Promozzjoni tal-Kummerċ, u tas-Sur Joseph Xerri, Segretarju ta’ dan il-Kunsill, fuq l-inizjattivi prinċipali li kienu qegħdin jittieħdu, fosthom:

- il-Programm Consul on the Move;
- id-dewmien esaġerat fl-ipproċessar ta’ applikazzjonijiet għaċ-Ċittadinanza Maltija;
- l-impatt tal-liġijiet dwar l-iżvilupp ta’ proprjetà fuq il-Maltin li jgħixu barra minn Malta;
- ir-reviżjoni tar-rati ta’ taxxa fuq id-dħul applikabbli għal dawk mhux residenti f’Malta;
- pjattaforma diġitali għat-tagħlim tal-lingwa Maltija;
- it-twaqqif tar-Reġistru ta’ Organizzazzjonijiet ta’ Maltin li jgħixu barra minn Malta;
- il-Kunsill Reġjonali;
- Maltese Living Abroad Coordinator;
-  Avukati li jipprattikaw fil-qasam tal-bżonnijiet tal-Maltin li Jgħixu Barra;
- is-Servizz Bankarju għall-Maltin li jgħixu barra minn Malta;
- it-tagħlim tal-Istorja tal-Emigrazzjoni fl-Iskejjel Maltin; u
- għarfien dwar Malta u l-Kultura Maltija mit-Tieni Ġenerazzjoni ‘il quddiem.

Il-Kumitat innota b’sodisfazzjon il-ħidma fejjieda tal-Kunsill għall-Maltin li jgħixu barra minn Malta kif muri fir-rapport annwali għall-2018 u kien hemm qbil mal-mod kif kienu qegħdin jiġu indirizzati l-kwestjonijiet li jolqtu lill-Maltin li jgħixu barra u li ċ-Chairman kellu jirrapporta lill-Kamra f’dan is-sens.



Fis-6.08 pm il-Kumitat aġġorna għal data u b’aġenda li kellhom jiġu komunikati aktar tard.

